
Abstract 

This anicle expLains methods used to calculate zakat of stock or share. 
The article explores an application of Pusat Pungutan Zakat, Majlis 
Agama Islam, Wilayah Persekutuan to calculate this zakat. It is found that 
three methods applied, firstly, the Lowest value of share method; secondly, 
the profit from selling of share method and finally, the dividend method. 
The application of these three methods depend on the types of share. 

Pendahuluan 

Zakat merupakan salah satu rukun Islam yang lima. Pengeluaran zakat daripada 
harta yang dimiliki manusia dapat membantu bagi merapatkan jurang perbezaan di 
antara miskin dan kaya di samping membantu golongan yang memerlukan. 

Dari sudut bahasa, perkataan zakat merupakan kata dasar (masqar) dari zaidi 
yang bererti berkat, tumbuh, bersih dan baik. 1 Manakala dari istilah Fiqh pula, zakat 

merupakan sejumlah harta tertentu yang diwajibkan oleh Allah dan diserahkan 
kepada orang-orang yang berhak.2 

Keempat-empat mazhab memberikan definisi yang berbeza rpengenai zakat. 
Menurut ularna' Mazhab Maliki, zakat ialah mengeluarkan sebahagian yang tertentu 
daripada harta yang tertentu, yang mencukupi ni~iib, kepada orang yang berhak ke 
atasnya, jika sempurna milik dan cukup ~awl, serta juga hasil galian dan tanarnan 
yang tidak perlu kepada syarat cukup ~awl. Menurut ulama' Mazhab ~anafi pula, 
zakat dianggap sebagai memberi milik sebahagian harta yang tertentu daripada harta 
yang tertentu kepada orang yang tertentu yang ditentukan oleh syarak kerana Allah. 
Ulama' Mazhab Syafl'1 pula mentakrifkan zakat sebagai istilah kepada sesuatu yang 
dikeluarkan daripada harta atau badan mengikut cara yang tertentu. Ulama' Mazhab 
~anball pula mentakrifkan zakat sebagai suatu hak yang wajib pada harta tertentu 
untuk diberikan kepada sekumpulan yang tertentu pada waktu yang tertentu.3 

Dengan ini jelaslah bahawa kalimah zakat mengikut istilah ulama' fiqh 
digunakan kepada perbuatan orang yang mengeluarkan hak yang wajib daripada 
harta tertentu dengan syarat-syarat tertentu. 

Zakat bukan sahaja menyentuh aspek ibadat, tetapi juga menyentuh tentang 
kehartaan dan ekonomi. Kewajipan membayar zakat memang tidak boleh 
dipertikaikan lagi. Firman Allah (bermaksud): 

"Dan dirikanlah sembahyang serta bayarlah zakat serta taatlah kepada 
Rasul, supaya kamu beroleh rahmat." (Surah al-Niir, 24: 56). 

Dan Allah berfmnan lagi (maksudnya): 

"Ambillah sebahagian dari harta mereka menjadi sedekah (zakat) supaya 
dengannya engkau membersihkan mereka (dari dosa) dan mensucikan 
mereka (dari akhlak yang buruk)." (Surah al-Tawbah, 9: 103). 

Berkaitan jenis-jenis harta yang diwajibkan zakat di Malaysia, Jabatan 
Kemajuan Islam Malaysia menyenaraikan 10 jenis harta iaitu zakat fitrah, emas dan 
perak, pemiagaan, binatang temakan, pertanian, wang simpanan, hasil galian dan 
harta karun, saham, pendapatan dan Kumpulan Wang Simpanan Pekerja.4 

Zakat Saham 

• Definisi Saham 

Menurut Kamus Ekonomi, saham bermaksud modal sah syarikat yang dicarurnkan 
oleh pemilik.5 Pemegang saharn mempunyai tuntutan terhadap aset dan tanggungan 

syarikat, berhak mengambil bahagian dalam pengurusan secara langsung atau tidak 
dan berhak menerima sebahagian daripada keuntungan. 

Sayyid Sabiq menganggap saham sebagai sebahagian dari syarikat yang 
dimiliki oleh satu pihak. Saham ini membayangkan nilai dan peratusan pemilik di 
dalam sesuatu syarikat.6 Menurut Yiisuf al-Qariiqiiwl, saham ialah hak pemilikan ke 
atas sebahagian daripada modal keseluruhan harta syarikat yang mengeluarkan 
saham atau yang menguruskannya.7 Saham juga didefmisikan sebagai satu unit stok 
yang mewakili seseorang dalam sesebuah syarikat.8 

Dari aspek kewangan, saham mewakili modal yang disumbangkan secara 
bersama oleh pemilik-pemilik syarikat. Mereka bersetuju untuk berkongsi ke atas 
sebarang keuntungan atau kerugian mengikut peratus sumbangan mereka. 
Pemegang saham adalah pemilik syarikat. Pemilikan terse but dilambangkan melalui 
sijil saham. Sijil saham merupakan dokumen yang menjadi bukti terhadap hak milik 
atau pemilikan satu blok saham. Sijil saham yang disertai dengan cop mohor 
syarikat, mengandungi nama dan alamat syarikat, tarikh sijil tersebut dikeluarkan, 
nama dan alamat pemilik dan jumlah pegangan.9 

• Asas Kewajipan Zakat Saham 

Saham merupakan harta jenis baru yang perlu diberi perhatian oleh sarjana Islam 
tentang kewajipan mengeluarkan zakat. Tidak ada nas-nas yang secara terang 
menjelaskan tentang kewajipan zakat ke atas saham. Tetapi, kita boleh mengambil 
nas-nas yang menjelaskan wajib zakat ke atas harta pemiagaan untuk dijadikan asas 
bagi hukum wajib zakat ke atas saham kerana saham juga dikira sebagai harta 
pemiagaan. 

Menurut Mul!ammad Sulaym~m al-Ashqar, Mu~ammad 'Uthman Shabir, 
Muhamad Na'im Yasin dan 'Umar Sulayman al-Ashqar, sesiapa yang mem
perniagakan saham maka saham itu dikira sebagai barang dagangan. 10 Oleh kerana 
saham merupakan salah satu daripada barang dagangan, maka kewajipan zakat ke 
atasnya samalah seperti kewajipan zakat ke atas harta pemiagaan. Allah berfirman 
(maksudnya): 

"Hai orang-orang yang beriman, keluarkanlah sebahagian hasil usaha 
yang kalian perolehi dan sebahagian hasil bumi yang kami keluarkan 
untuk kalian. " (Surah al-Baqarah, 2: 267). 

Berdasarkan ayat di atas, dapat disimpulkan bahawa hasil usaha terbahagi 
kepada 2 iaitu hasil usaha yang diperolebi dari perut burni iaitu tumbuh-tumbuhan 
dan hasil usaha yang diperolehi dari atas bumi seperti pentemakan, perdagangan 
dan perikanan. 

Mengikut aliran ini, zakat dikenakan berasaskan kategori saham yang dimiliki. Jika 
saharn yang dimiliki adalah saham yang bersifat barang dagangan ('uru4 tijarah), 
maka zakat saham tidak dikenakan. Saham jenis ini adalah seperti saham syarikat
syarikat dobi, perhotelan, pengiklanan dan pengangkutan yang tidak menjalankan 
pemiagaan dagangan. II 

Saharn yang diwajibkan zakat ialah saharn syarikat-syarikat yang menjalankan 
urusan pemiagaan barangan iaitu membeli dan menjual barangan seperti saham 
syarikat yang menjalankan pemiagaan menjual hasil-hasil industri dan perniagaan 
import dan eksport.12 

2. Perakaunan yang tidak berasaskan jenis saham 

Mengikut aliran ini, semua jenis saham tanpa mengira jenis perniagaan sarna ada 
melibatkan perniagaan dagangan atau tidak adalah dikenakan zakat. Aliran kedua 
ini adalah yang paling popular dan diterima oleh kebanyakan fuqaha' kontem
porari. 13 Kewajipan zakat saharn adalah tertakluk kepada: 

i) Jika pihak syarikat telah membayar zakat bagi pemiagaannya, maka 
pemilik saham tidak perlu membayar zakat saham. 

ii) Jika pihak syarikat tidak membayar zakat bagi perniagaaannya, maka 
pemilik saham perlu membayar zakat saham. 

Jika situasi kedua berlaku, maka kadar zakat saharn yang wajib dibayar oleh 
pemilik saham adalah seperti berikut: 

1) Jika diketahui bahawa saham itu daripada syarikat yang menjalankan 
pemiagaan jual beli, maka zakat saham yang dikenakan adalah 2.5% 
daripada jurnlah saharn yang dimiliki mengikut nilai pasaran saham pada 
hari di mana diwajibkan zakat ke atasnya. 14 

2) Jika seseorang itu membeli saham untuk mendapatkan keuntungan tahunan 
daripada saham tersebut, maka kadar zakat yang dikenakan adalah seperti 
berikut: 

i) Jika pemilik saham mengetahui nilai saham yang dikenakan zakat 
kepada syarikat, maka kadar zakat adalah 2.5% daripada nilai saham 
yang dirniliki oleh pernilik saharn tersebut.15 

ii) Jika pemilik saham tidak mengetahui jumlah nilai saham yang 
dikenakan zakat kepada syarikat, maka wujud dua keadaan kewajipan 

zakat saham iaitu: 

a) Kebanyakan ulama' berpendapat pemilik saham perlu mencam
purkan jumlah keuntungan daripada saham dengan nilai harta lain 
yang dimiliki oleh pemilik saham dan mengeluarkan zakat pada 
kadar 2.5% daripada jumlah tersebut apabila cukup ni~iib dan 
hawl. 16 

b) Sesetengah ulama' menetapkan kadar 10% daripada jumlah 
keuntungan yang diperolehi oleh pemilik saham iaitu diqiyaskan 
kepada kadar zakat tanaman. 17 

Syarat-syarat Wajib Zakat Saham 

1. Islam 

Zakat hanya dikenakan ke atas orang Islam sahaja. Bagi perniagaan perkongsian 
orang Islam dan bukan Islam, hanya peratusan ekuiti orang Islam sahaja diambilkira 
untuk pembayaran zakat.18 

2. Merdeka 

Orang yang merdeka sahaja dikenakan zakat. Hamba abdi tidak dikenakan zakat 
kecuali zakat fitrah. 

3. Pemilikan sempurna 

Harta milik sempurna dalam kekuasaan seseorang dan tidak bersangkutan dengan 
orang lain. Pemilik juga dapat memperlakukan dan memperolehi manfaat 
daripadanya. 19 Mengikut Yiisuf al-Qara~awl, kekayaan itu pada dasarnya milik 
AUah.20 Ini bererti yang dimaksudkan dengan pemilikan sempurna adalah hak 
monopoli iaitu hak penyelenggaraan, penyimpanan, pemakaian dan pemberian yang 
diperolehi atas harta berkenaan melalui cara yang dihaJalkan oleh syarak. Oleh yang 
demikian, pemilik saham mempunyai hak milik yang sempurna terhadap saham
saharnnya. Bukti pemilikan tersebut adalah sijil atau skrip saham yang dikeluarkan 
oleh syarikat tertentu kepada pemiliknya. 

4. Harta yang berkembang 

Harta yang dikenakan zakat itu perlulah subur dan berkembang sarna ada 
berkembang dengan hakiki21 atau secara taqdln.22 Menurut Yusuf aJ-Qaraqawl, ia 
boleh ditafsirkan sebagai mampu melahirkan keuntungan atau keuntungan itu 
sendiri.23 Oleh sebab saham itu sendiri adalah salah satu harta yang berkembang, 
maka diwajibkan zakat ke atasnya apabila memenuhi kesemua syarat wajib zakat. 

5. Cukup ~awl 

Mengikut fuqaha', tempoh ~awl yang dimaksudkan adalah setahun iaitu selama 354 
hari mengikut tahun Hijrah atau 365 hari mengikut tahun Masihi. Zakat tidak akan 
dikenakan ke atas harta yang tidak cukup ~awl. Jadi, zakat hanya akan diwajibkan 
ke atas saham apabila cukup tempoh setahun. 

6. Cukup ni~ab 

Ni~iib merupakan paras minimum yang menentukan sesuatu harta itu wajib 
dikeluarkan zakat atau tidak.24 Menurut pengertian syarak, ni~iib merupakan istilah 
bagi kadar yang mesti dicapai oleh harta supaya menjadi wajib ke atasnya zakat.25 

Sesuatu harta itu diwajibkan zakat setelah cukup ni{abnya. Ni~iib semasa zakat 
harta perniagaan, emas dan perak serta wang simpanan adalah kadar penilaian yang 
bersamaan dengan 85 gram emas. Jika dilihat kepada ni~iib zakat saham bagi tahun 
2003 yang digunapakai oleh Pusat Pungutan Zakat, Majlis Agama Islam, Wilayah 
Persekutuan adalah RM3,00026 dan kadar ni~ab yang digunapakai oleh Pus at Zakat 
Selangor pada bulan Sya'ban 1424 Hijrah adalah RM3,934.69 manakala ni~iib 
bulan Oktober 2003 Masihi pula adalah RM3,948.55Y 

Bentuk-bentuk Saham Yang Dikenakan Zakat 

1. Saham yang tidak disenaraikan 

Saham jenis ini tidak mudah ditunaikan. Ia adalah bentuk saham yang tidak 
disenaraikan di Bursa Saham atau saham dalam koperasi. Secara praktikalnya, zakat 
dikira atas dividen yang diterima. Jika dividen yang diterima itu menyamai atau 
melebihi ni~iib, maka wajib zakat dikeluarkan sebanyak 2.5%. 

2. Saham yang disenaraikan 

Saham jenis ini adalah mudah ditunaikan. Ia merupakan saham yang disenaraikan di 
Bursa Saham. Zakat saham jenis ini boleh dikategorikan kepada dua bentuk iaitu: 

i) Zakat bagi saham-saham yang masih dimiliki selepas cukup ~awl. lni 
bermaksud saham tersebut masih dalam simpanan dan bukan bertujuan 
untuk diurusniagakan sepanjang ~awl tersebut. Ia juga dikenali sebagai 
saham yang lebih bertujuan untuk pelaburan. Zakat dikira atas harga nilai 
terendah seunit. 

ii) Zakat bagi saham-saham yang diurusniagakan sepanjang tempoh lJawl 
yang bertujuan untuk mendapatkan keuntungan. Ia juga lebih dikenali 
sebagai saham yang berbentuk spekulasi. Jadi, ianya dikira atas 
keuntungan jual beli saham terse but. 

3. Saham dalam syarikat yang mengeluarkan zakat 

Zakat tidak perlu dibayar atas saham sekiranya sesebuah syarikat tersebut telahpun 
mengeluarkan zakat pecniagaan bagi pihak pemegang-pemegang sahamnya. Begitu 
juga dividen saham. Sekiranya syarikat tidak mengeluarkan zakat pecniagaannya, 
individu yang memiliki saham syarikat tersebut wajib membayar zakat secara 
persendirian. Ini bermaksud pemegang-pemegang saham individu muslim ini 
hendaklah membayar zakat saham mengikut peratusan pelaburan yang dimiliki 
oleh mereka secara berasingan. 

Kaedah Pengiraan Zakat Saham 

Zakat saham dikira apabila wang yang dilaburkan adalah milik sempurna iaitu wang 
sendiri. Ini adalah asas utama yang perlu diambil perhatian sebelum dikira zakat 
bagi saham tersebut. Ini bermakna bahagian yang dibeli melalui pinjaman 
hendaklah ditolak terlebih dahulu sebelum mengira jurnlah saham. Ketika mengira 
pendapatan tahunan, hendaklah dikira saham itu sebagai harta tetap yang boleh 
membawa keuntungan seperti geran, cagaran atau kilang-kilang perusahaan.28 

Secara praktikalnya, Pusat Pungutan Zakat, Majlis Agama Islam, Wilayah 
Persekutuan menggunakan kaedah pengiraan zakat saham secara umum iaitu kadar 
2.5% yang didarabkan dengan nilai terendah semua saham yang dimiliki oleh 
seseorang individu atau syarikat sepanjang tabun taksiran setelah ditolak pinjaman 
pokok membeli saham Uika ada). Jika nilai terendah sukar ditentukan, maka ia 
menggunakan nilai di awal atau di akhir tahun mengikut mana yang lebih rendah. 
Secara khususnya, ada tiga kaedah yang digunakan untuk mengira kadar zakat 
saham mengikut jenis saham yang dimiliki oleh seseorang individu atau syarikat 
iaitu kaedah nHai saham terendah, keuntungan jualan saham dan dividen. 

1. Nilai saham terendah 

Kaedah pengiraan ini digunakan bagi saham-saham yang disenaraikan di mana 
saham-saham tersebut masih dimiliki selepas cukup ~awl. Oleh itu, pengiraan zakat 
ialah 2.5% atas nHai saham terendah atau baki terendah sepanjang tempoh setahun. 
Ini bermakna sekiranya harga saham itu menurun kemudian meningkat kembali, 
maka zakat akan dikenakan dengan mengira nilai terendah dalam sesuatu ~awl dan 
did arab dengan nilai saham yang dimiliki. Ini kerana nilai terendah merupakan 
pemilikan tetap pelabur dalam tempoh setahun. la juga merupakan pemilikan yang 
paling minimum dalam satu tabun dan memberi keadilan kepada semua pelabur. 

Sebagai contoh, diandaikan Encik Rosli telah melabur di syarikat A sebanyak 
10 lot. Pelaburan Encik RosH boleh digambarkan sepertimana dalam Jadual 1: 

Jaduall: 
Pelaburan Saham RosH di Syarikat A 

Tarikh Unit Lot Darga Seunit Jumlah 
(10 lot = 10 000 unit) RM RM 

1 Jan. 2000 lORM 2.00 RM 20,000 

Mac 2000 lORM 1.80 RM 18,000 

Julai 2000 lORM 1.50 RM 15,000 

31 Dis. 2000 lORM 2.00 RM 20,000 

Sumber: Pusat Pungutan Zakat, Majlis Agama Islam, Wilayah Persekutuan 

Berdasarkan jadual di atas, didapati bahawa Encik Rosli telah melabur di 
Syarikat A sebanyak 40 lot iaitu bersamaan 40,000 unit. Dapat disimpulkan di sini 
bahawa: 

1) 40 lot at au 40,000 unit saham yang dilaburkan adalah merupakan 
pemilikan sempurna. 

2) Tempoh saham yang dimiliki oleh Rosli dalam syarikat A telah cukup 
hawl iaitu bennula 1 Januari 2000 dan berakhir 31 Disember 2000. 

3) Jumlah nilai terendah dalam tempoh satu tahun tersebut ialah RM15,000. 
Jumlah ini mencapai kadar ni~ab zakat saham iaitu sebanyak 85 gram 
emas yang bersamaan dengan RM3,000. 

Maka kadar zakat yang perIu dibayar oleh Encik Rosli adalah: 
Kadar zakat = [Jumlah nilai saham terendah seunit] x Uumlah nilai 

saham di syarikat A] x [2.5%] 
= RM 1.50 x 10,000 unit x 2.5% 
= RM 15,000.00 x 2.5% 
= RM37S.00 

Oleh yang demikian, Encik Rosli dikenakan zakat sebanyak RM375.00. 

Seldranya saham yang dibeli menggunakan pinjaman, pemilik saham perIu 
menolak bahagian pinjaman sebelum dikenakan zakat. Jika Rosli meminjam 
sebanyak RM4,000, maka pengiraan zakat adalah seperti berikut: 

Kadar zakat = Jumlah nilai saham terendah - pinjaman 
= RM15,000 - RM4,000 
= RMll,OOO x 2.5% 
= RM27S.00 

Oleh itu, zakat yang dikenakan adalah sebanyak RM275.00. Ini kerana 
pinjaman bukan merupakan pemilikan sempuma bagi pemilik saham. 

Bagi pelabur yang melakukan pelaburan di banyak syarikat, mereka hendaklah 
mencampurkan jumlah nilai saham terendah bagi setiap syarikat. Andaikan 
pelaburan Encik Majid di tiga buah syarikat adalah seperti dalam Jadual 2: 

Jadual2: 

Pelaburan Encik Majid di 3 Buah Syarikat 

Nama syarikat Nilai saham terendah (RM) 

Syarikat A RM 10,000 

Syarikat B RM 12,000 

Syarikat C RM 9,000 

JUMLAH RM 31,000 

Surnber: Pusat Pungutan Zakat, Majlis Agama Islam, Wilayah Persekutuan 

Pengiraan zakat saham yang perlu dibayar oleh Encik Majid adalah seperti 
berikut: 
Kadar zakat = 

= 
= 

Jurnlah nilai terendah saham semua syarikat x 2.5% 
RM 31,000 x 2.5% 
RM 775.00 

2. Keuntungan jualan saham 

Kaedah ini digunakan bagi saham-saham yang disenaraikan di mana saham
saham tersebut diurusniagakan atau dijual beli sepanjang tempoh lJawl untuk 
memperolehi keuntungan dalam masa yang singkat. Oleh itu, zakat yang dikenakan 
adalah sebanyak 2.5% daripada keuntungan yang diperolehi selama setahun tanpa 
dikenakan ke atas modal. 

Oleh itu, jika ianya terhenti selama sebulan atau dua bulan atau lebih dalam 
tempoh ~awl, maka saham tersebut tidak dikenakan zakat. lni kerana penanaman 
modal tersebut terputus apabila tidak cukup ~awl. Sebagai contoh, sila lihat Jadual 
3 (di sebelah): 

Jadual3: 

Perjalanan Pelaburan Saham Encik Aziz Terputus Dalam Setahun 

Tarikb Unit Lot Harga Belian Nilai Belian Harga J ualan Nilai Jualan 
(llot=l,OOO unit) (RM seunit) (RM) (RM seunit) (RM) 

Januari 5 RM 1.00 RM 5,000 RM 1.20 RM 6,000 

Februari 5 RM 1.20 RM 6,000 RM 1.30 RM 6,500 

Mac - - - - -

April 8 RM 1.50 RM 12,000 RM 1.60 RM 12,800 

Mei 8 RM 2.00 RM 16,000 RM 2.20 RM 17,600 

Jun - - - - -

Julai 10 RM 1.00 RM 10,000 RM 1.10 RM 11,000 

Ogos 10 RM 1.10 RM 11,000 RM 1.40 RM 14,000 

September - - - - -

Oktober 5 RM 2.00 RM 10,000 RM 2.10 RM 10,500 

November 6 RM 1.20 RM 7,200 RM 1.30 RM 7,800 

Disember 10 RM 1.00 RM 10,000 RM 0.90 RM 9,000 

Sumber: Pusat Pungutan Zakat, Majlis Agama Islam, Wilayah Persekutuan 

Jika merujuk kepada Jadual 3 di atas, pelaburan Encik Aziz telah terhenti 
selama 3 bulan iaitu pada bulan Mac, Jun dan September. Ini jelas menunjukkan 
bahawa ~lawl pelaburan saham beliau tidak cukup setahun. Oleh sebab itu, Encik 
Aziz tidak dikenakan zakat. Dengan kata lain, perjalanan modal beliau tidak 
berterusan sepanjang tahun. 

Berlainan pula dengan pelaburan yang berterusan selama setahun. Jika keadaan 
ini berlaku, maka pe\abur dikehendaki membayar zakat. Sebagai contoh, sila lihat 
pelaburan saham Encik Kamal seperti dalam Jadual 4: 

90 



Perakaunan Zakat Saham: Kajian Di Pusat Pungutan Zakat, Wi/ayah Persekutuan 

Jadual4: 

Perjalanan Pelaburan Saham Encik Kamal Setahun 

Tarikh Unit Lot Harga BeHan Nilai BeHan Harga Jualan 
(I lot = (RM seunit) (RM) (RM seunit) 

1,000 unit) 

Januari 5 RM 1.00 RM 5,000 RM 1.20 

Februari 5 RM 1.20 RM 6,000 RM 1.30 

Mac 6 RM 1.50 RM 9,000 RM 1.25 

April 8 RM 1.50 RM 12,000 RM 1.60 

Mei 8 RM 2.00 RM 16,000 RM 2.20 

Jun 5 RM 1.10 RM 5,500 RM 1.50 

Julai 10 RM 1.00 RM 10,000 RM 1.10 

Ogos 10 RM 1.10 RM 11,000 RM 1.40 

Sept. 8 RM 1.10 RM 8,800 RM 1.20 

Oktober 5 RM 2.00 RM 10,000 RM 2.10 

Nov. 6 RM 1.20 RM 7,200 RM 1.30 

Disember 10 RM 1.00 RM 10,000 RM 0.90 

Jumlah RM 110,500 RM 119,800 

Sumber: Pusat Pungutan Zakat, Wilayah Persekutuan 

Berdasarkan Jadual 4, dapat disimpulkan bahawa: 

1) Encik Kamal adalah pemilik sernpurna. 

2) Pelaburan Encik Kamal cukup 1 tahun ~awl. 

3) Keuntungan diperolehi daripada jual beli saham. 

Nilai Jualan 
(RM) 

RM 6,000 

RM 6,500 

RM 7,500 

RM 12,800 

RM 17,600 

RM 7,500 

RM 11,000 

RM 14,000 

RM 9,600 

RM 10,500 

RM 7,800 

RM 9,000 

Pengiraan zakat bagi kaedah keuntungan jualan saharn boleh dilihat seperti 
berikut: 
Kos belian 
Jurnlah nilai jualan 
Keuntungan 
Kadar zakat 

= (Harga belian setiap bulan x unit saham setiap bulan) 
= (Harga jualan setiap bulan x unit saham setiap bulan) 
= Jumlah nilai jualan saham - kos belian 
= Keuntungan 2.5% 
= (RM 119,800 - RM 110,500) x 2.5% 
= RM 9,300 x 2.5% 
= RM 232.50 

Jika dilihat kadar pengiraan zakat di atas, maka Encik Kamal dikehendaki 
membayar zakat sebanyak RM 232.50. 

3. Dividen 

Biasanya kaedah ini digunakan bagi saham yang sukar ditunaikan seperti 
saham dalam koperasi. Oleh itu, zakat yang dikenakan ke atas jumlah dividen 
sekiranya ianya melebihi kadar ni~iib zakat. Sebagai contoh, Encik Shamsudin telah 
melabur sebanyak 20,000 unit saham koperasi dengan nilai RM 2.00 seunit. Setelah 
cukup tempoh setahun, Encik Shamsudin telah mendapat dividen sebanyak 15%. 

Dividen = (20,000 unit x RM 2.00) x 15% 
= RM 40,000 x 15% 
= RM 6,000 

Kadar zakat = RM6,000 x 2.5% 
= RM150.00 

Maka, Encik Sharnsudin dikenakan zakat sebanyak RM150.00. 

Kesimpulan 

Dalam dunia moden hari ini, banyak bentuk pemiagaan atau pelaburan yang wujud. 
Salah satu bentuk pelaburan adalah pelaburan dalam saham. Tidak ramai pelabur 
Islam yang sedar kewajipan zakat ke atas saham yang dimiliki apabila cukup ni~iib 
dan ~awl, pemilikan sempuma dan harta yang berkembang. Oleh sebab itu, usaha 
yang dilakukan oleh Pusat Pungutan Zakat, Majlis Agama Islam, Wilayah 
Persekutuan dan institusi zakat yang lain haruslah dipuji kerana telah mengorak 
langkah menjalankan kutipan ke atas zakat saham inL Kaedah pengiraan zakat 
saham yang diaplikasikan oleh mereka mengambil kira urusniaga dan kegiatan 
ekonomi semasa Malaysia, sama ada berbentuk individu atau syarikat. Kaedah 
pengiraan zakat saham yang ditentukan berdasarkan keuntungan pelaburan saham 
itu sendiri perlu dikaji semula. Ini perlu bagi memastikan pelabur tidak mengelak 
diri daripada membayar zakat dengan cara menghentikan pelaburan seketika supaya 
~awlnya terputus. Apabila keadaan ini berlaku, maka pemilik saham tidak wajib 
membayar zakat saham kerana ~lawlnya tidak mencukupi setahun. Oleh sebab itu, 
penulis mencadangkan agar kadar zakat dikira berlandaskan kepada keuntungan 
yang telah melebihi ni~ab dalam lempoh ~awl iaitu setahun, walaupun ianya tidak 
berterusan. Pendedahan tentang zakat saham perlu diperluaskan supaya masyarakat 
diberi pendedahan ten tang kewajipan zakat saham dan cara pengiraannya. 

